
						維基文庫，自由的圖書館

					

					


					
					
					此页尚未校对




　〈吳浚趙溍等分道出師興復帝室溍使逄龍與東莞民熊飛戰元人于南雄敗績飛奔韶逄龍獨不屈正〉

　〈衣冠縊死旗下事聞贈龍圖閣學士開國公官其二子妻朱氏封安人〉陳繼周〈碩卿嘉熈四年〉

　〈領鄉薦司法廣東㢘州歷知湖廣衡陽辟江東提㸃刑獄未赴因寓郡㑹詔徴勤王文天祥守贑即日舉〉

　〈兵造繼周問計繼周具言方畧於是留寘幕中授以江西安撫司凖備差遣繼周雖若不勝衣而齒德爲〉

　〈郷里推服廼率贑義士以從至京詔攺繼周行監文思院差充江浙制置司主管機冝時長子太學生逄〉

　〈父亦在幕後天祥使北營有旨罷休義兵繼周父子歸則贑巳失守矣繼周蟄兵于養盤辟草莾將以有〉

　〈爲景炎端宗登極以繼周知南安軍時贑總管楊子襲執繼周父子殺之事聞贈敷文閣待制謚忠節與〉

　〈諸子恩䕃事平立廟本州次子榘從天祥攻江西而死其家人多死亂兵惟繼周㓜女㢘榘之子英生得〉

　〈免兄子逄春降元爲萬户入燕見天祥于千户所天祥爲狀繼周遺事見宋史一綂志〉尹玉〈以捕〉

　〈盗功授贑三砦巡檢素驍勇敢戰從天祥勤王至平江時朝廷遣張全將淮兵援常州天祥以其為淮將〉

